
ՀԻՄՆԱՐԿԷՔ
ՁԵՌԱԳՐԱՑ ՆՈՐ ՄԱՏԵՆԱԴԱՐԱՆԻ

Ի Ս. ՂԱԶԱՐ

11 Մայիս, 1967: Հին երազ մը, որ տաւ
րիներէ ի վեր՝ Մխիթարեան Հայրերու
դրեթէ մտասեւեռումը եղած էր , ահա
կ՝իրականանայ: Նոր ու արդիական Ձե-
ռագրատան մը հիմերը կը դրուին այսօր
Ս. Ղաղարի մէջ:

Բարերարն է Տիար Պօղոս Իսպենեան,
ճ արտարապետը՝ անոր որդին, Անտոն
Իսպենեան: Շէնքը պիտի բարձրանայ ի
յիշատակ բարերարին հանգուցեալ ծնու
լաց, Գէորգ եւ Լուիղ Իսպենեաններու,
որոնք Ս. Ղաղարու գերեղմանատան մէջ

կը հանգչին, արդարներու քունով:
Վանքին Ընդհ. Աբբահայրը, զդեստաւ

ւորուած, իր շուրջ ունենալով սարկաւ
ւագներ ու դպիրներ, կը սկսի արարողու-
թիւնը. զանդակատունէն կը հնչէ յետ
միջօրէի ժամը չորսը:

Վանքի բոլոր վարդապետներուն ու աւ
շակերտներուն հետ միասին, հոն է Մու-
րատ - Ռափայէլեանի Տեսչական կաղմը

Բարերարները կը հրճուին:

Կը պատրաստուի վէմքարը:

լրիւ եւ աչակերտութիւնը, մասնաւոր
փայլ մը տալով հասարակաց ուրախու-
թեան:

Պայծառ արեւ մը, Մայիսեան ջինջ եր-
կընքէն հրճուանքի ցոլքեր կը թափէ ներ-
կաներուն վրայ:

Շարական, ընթերցուած ու Աւետա-
րան, սաղմոս եւ ալէլու, փոխն ի փոխ կը
թոթովեն մեր շրթները:

Յուղիչ էր պահը, երբ հանդիսապէս զե-
տեղեցինք վէմքարը, որուն մէջ դրուե-
ցաւ մանրանկարեալ մագաղաթ մը, բու
լորդիր Յիշատակարանով մը.

Հիմնարկէքի, արարողութեան պահուն: Գրպծ.
եւ որդին

ՅԻՇԱՏԱԿԱՐԱՆ - Յամի Տեառն ՌՋԿԷ

(1967) եւ ի թուականիս Հայոց ՌՆԺԶ, ի
մետասան աւուր ամսեանն Մայիսի, հան-

դիսական աղօթիւք եւ պաշտամամբ եդաւ

հիմն նորոյ Մատենադարանի Ձեռագրաց
Մխիթարեան Հարց ի Սուրբ Ղազար Վե-
նետկոյ:

Շինեալ կանգնեսցի սա Տերամբ եւ օրհ-
նութեամբ Տիրամօրն՝ Պաշտպանի Ուխ-
տիս, ի յիշատակ Գէորգայ Իսպենեան եւ

կողակցի նորին Լուիզեայ, արդեամբք
բարերարութեան որդւոյ նոցին Պօղոսի

Իսպենեան, եւ որդւոյ սորա Անտոնի, որ
է ճարտարապետ գործոյս, ի յաւերժ

պահպանութիւն մեծաց գանձուց Հայկազ-

նեանս տոհմի:

Ի մուտս յոբելինի երկերիւր եւ յիսնե-

րորդ տարեդարձի մտից Մխիթարայ Աբ-
Ղա-

բայի եւ Միաբանութեանս ի Սուրբ

զար:

Աբբահօր աջակողմը՝ Տիար Պօղոս Իսպենեան

Ճրտ. Անտոն:

25 ստորագրութիւններով վաւերաց-
ուած Յիշատակարանը, կարմիր նարօտով

էր կապուած, կնքամոմով խցուած շիշի
մը մէջ. վէմքարին մէջ դրուեցան նաեւ
տպագիր Նարեկ մը, շարք մը հնչուն դը-
րամներ, հայկական մետալներ՝ Սահակ
Մեսրոպի, Մխիթարի, Ալիշանի, Սայլ
եաթ Նովայի:

Այս է հին սովորութիւնը, յանձնարար-
ուած նաեւ մեր Մաշտոցներու խորագիր-
ներէն:

Յուղումը նշմարելի էր յատկապէս բա-
րերարին դէմքին վրայ, երբ աշխատաւու

րը վէմքարը թաղեց կրաշաղախի փոսին
մէջ:

Ծափահարութիւններ:
Կը սկսէր Թարդմանչաց շարականը, Ս.

Ղազարի այս նոր Ձեռագրատան վրայ
հրաւիրելու՝ Սահակի ու Մաշտոցի հղօր
բարեխօսութիւնը եւ պաշտպանութիւնը:

թռականիս
Համբ

Մոտենադատանի Ձեռագրաց Հարց տարթ.արն

ի՞ն, դավուր վենետկոյ
շշտնելը կանգնեւցի ու

ուզանի ուխախո, ի ձեղատակ գլորդայ իս,ներև ու
զակցի սորին լարվեց, արգնած, բարկարութ

իսպենեան,և

Հայկապնեանս
Ի մու յորելինի աստեղար

Մինթարայ արթա
Մուրբ դաղար, i

է

մոռ

Յիշատակարան մագաղաթը:

Արարողութենէն ետք, վանքին ճաշաւ
սրահին մէջ, տեղի ունեցաւ պատուոյ
ընդունելութիւն. բաժակներ պարպուեւ
ցան բարերարներուն կենաց, ջերմ ու եղ-
բայրական ուղերձներով:

Շատեր որ այցելած են Սուրբ Ղազար,
պիտի յիշեն այն փոքրիկ սենեակը, ուր
զետեղուած է Կուտինահայ լախճապաւ
կիներու գեղեցիկ հաւաքածոն, ուրիշ ձե-
ռագիրներու, արծաթէ աշխատանքներու
եւ հայկական բանուածքներու հետ. այդ
փոքրիկ սենեակը կը կոչուի Իսպենեան
թանդարան. բոլոր առարկաներն ալ նը-
ւէններն են Տիար Պօղոս Իսպենեանի, որ

այսօր կ՝իրականացնէր իր երեսնամեայ
մեծ փափաքը:

Նոր Մատենադարանը, միմիայն ձե-
ռադիրներու եւ հնատիպ յարդի մատեան-
ներու պիտի վերապահուի, եւ պիտի ու-
նենայ ամէն արդիական սարքաւորում՝
ընդդէմ հրդեհի եւ դողութեան, խոնա-
ւութեան եւ ցուրտի. պիտի ունենայ ներ-
քին մշտատեւ միակերպ ջերմութեան եւ
խոնաւութեան աստիճան:

Բոլորակաձեւ շէնքը, տասը մեթը տրա
մագիծով, պիտի բարձրանայ վանքին հա
րաւ արեւելեան (Լիտոյի) կողմը, միւս
չէնքերէն թեթեւօրէն անջատ, դեղեցիկ
կամարակապով մը անոնց միացած: Աւե.-
լի քան վեց հաղար հատորի տարողու-
թեամբ՝ ներքին երկու յարկաստիճաննե-
րով, պիտի ունենայ ցուցադրութեան եւ
սլահեստի անջատ բաժիններ, գեղարուես-
տական կահաւորումով: Պիտի չունենայ
արտաքին մուտք, պարտէղի կողմէն. լու-
սաւորութիւնը միայն առաստաղէն:

Ու հիմա, մինչ մէկ կողմէն վանքին
մէջ տեղի կ՝ունենայ նորոդութեան աշ-
խատանքը, դարմանելու համար Նոյեմ-
բերի ջրաղէտին հետեւանքով փճացած
մասերը, միւս կողմէն պիտի սկսի նոր
Ձեռադրատան շինութեան դործը, որ ար-
դէն բաւական ապաղէցաւ, մինչեւ որ
կարելի եղաւ Վենետիկի գեղարուեստա-
կան յուշարձաններու պահպանութեան
Կոմիտէին հետ համաձայնութիւնը դոյա
ցնել:

Մխիթար Աբբահօր եւ Մխիթարեան
Միաբանութեան Սուրբ Ղաղար հաստատ-
ուելուն 250ամեայ տարեդարձին .յիշա-
տակով (1717-1967) ծրադրուած հանդէս_
ներու ընթացքին (Սեպտեմբեր 8էն ետք)
պիտի կատարուի նաեւ պաշտօնական բա-
ցումը Ձեռադրաց այս նոր Մատենադ ա-

րանին, որ անտարակոյս մեծագոյն յուշ--
արձանը պիտի ըլլայ այս նուիրական տաւ

բեդարձը անմահացնող:

Հ. Ն. Տ. Ն.

ՄԵԾԻ ՏԱՆՆ

Ն. Ս. Օ. S. S. ԽՈՐԷՆ

ԱՅՑԵԼՈՒԹԻՒՆԸ

24-26

Եւրոպայի եկեղեցական ու մշակութաւ

յին կեդրոններուն մէջ, Կիլիկիոյ Վեհա-

փառ Կաթողիկոսին կատարած այցելու=

թիւններու (Ապրիլ-Մայիս 1967) վերջև

ընթեր հանդրուանը կը կազմէր Վենետի--

կի Ս. Ղաղար կղղեակը, ուր կը ժամա-

նէր Վեհափառ Հայրապետը, Մայիս 24ի

երեկոյեան, Միլանէն եկող գնացքով:

Վեհ. Կաթողիկոսին կ ընկերանային Գրշ:
S. Գարեգին Եպսկ. Սարգիսեան, Տեսուչ

Անթիլիասի դպրեվանքին, եւ S. Արսէն

Ծ. Վ. Աւետիքեան, քարտուղար միու-

թենական փոխ - յարաբերութիւններու

Յանձնախումբին:
Վեհափառ հիւրն ընդունելու համար՝

կայարան փութացած էին Վենետիկի Քա-

ղաքապետը Ճրտ. Տիար Ճ. Ֆաւարեթ-
թոյ Ֆիսքա, Քաղաքապետարանի Ընդհ.
Քարտուղարը, քաղաքային ոստիկանու=

թեան Ընդհ. Հրամանատարը, Միաբաւ
նութեանս Ընդհ: Աբբահայր Գրպծ. Հը-
մայեակ Վրդ. Կէտիկեան, Ֆրանսայի հայ
կաթողիկէներու Առաջնորդ Գրպծ. Կա--

րապետ Եպսկ. Ամատունի, Վենետիկի
Վսեմ. Ծիրանաւոր Պատրիարքին ներկաւ
յացուցիչ Գրպծ. Ճ. Սքարփա, Սարկա-

ւազապետ Ս. Մարկոսի տաճարին, Մու-
րատ-Ռափայէլեան Վարժ արանի տեսչու-

թիւնն ու աշակերտութիւնը, վարժարաւ

նին դրօշակով, Մխիթարեան բազմաթիւ

այլ Հայրեր եւ խումբ մը ազգայիններ,

Վենետիկէն ու շրջանակէն: Քաղաքապեւ

ԿԻԼԻԿԻՈՅ ԳԱՀԱԿԱԼ

Ա. ԿԱԹՈՂԻԿՈՍԻ

Ի Ս. ՂԱԶԱՐ

ՄԱՅԻՍ, 1967

տարանի մասնաւոր կարգադրութեամբ
կայարանը ծաղկազարդուած էր ի պատիւ
Վեհափառ Հիւրին:

Ժամը 18-40ին կառախումբը կը հասնէր
Վենետիկ, ուր Վեհափառը ջերմօրէն
կ՝ողջունուէր բոլոր ներկաներէն: Հիւրեւ
րը, լուսանկարիչներու փայլակներու տա-
րափին տակ, ուրախութեամբ կուղ_
ղուէին դէպի Ս. Ղազար:

Քաղաքապետը իր անձնական շոգեմա-
կոյկով կ՝առաջնորդէր Վեհափառը մին-
չեւ վանքին նաւամատոյցը: Կը հետեւէին
ուրիշ շոգեմակոյկներ:
Մեծի Տանն Կիլիկիոյ Աթոռին Գահաւ

կալը ոտք կը դնէր Մխիթարի օրհնեալ
հողին վրայ, Սուրբ Ղազարի երկդարեան
զանգերու հանդիսաւոր ղօղանջներուն
մէջ, եւ իսկոյն թափօրով կ՝առաջնոր-
դուէր դէպի եկեղեցի, <<Հրաչափառ>> եւ
<<Այսօր աստուածութիւն>> շարականներու
գոհաբանական թրթռացումներով:

Յաւարտ շարականներուն, կը հնչէր
ՃԻԱ սաղմոսը, <<Ուրախ եղէ ես... ի տուն
Տեառն երթիցուք մեք>>: Ապա Վեհափաւ
ռը յուղումով կ՝արտասանէր <<Պահպա-
նիչ>>ը, եւ խմբական <<Հայր մեր>ով կա-
ւարտէր հոգեպարար արարողութիւնը:
Իսկոյն կը վերակազմ ուէր թափօրը, ու
Վեհափառը եւ իր հետեւորդները կը բար-
ձրանային վանքին Աբբայարանը, ուր
պիտի իջեւանէին անոնք՝ Վենետիկեան
այցելութեան այս երեք օրերուն:

